
Ein broyting er farin fram 
innan yvirgang seinastu 
árini. Meðan teir, ið stýrdu 
flogførini inn í tey bæði 

tornini í New York 11. septembur 
2001, vóru fundamentalistiskir 
muslimar, sum valdu at fremja 
harðskap, er rættari at lýsa nýggja 
ættarliðið av yvirgangsmonnum 
sum ófriðarkroppar, sum taka 
víðgongdu versini í Koranini til sín.

Yvirgangsálop eru ikki nakað 
nýtt, ei heldur í Evropa. Longu síðst 
í 19. øld framdu anarkistiskir bólkar 
yvirgangsálop móti tilvildarligum, 
ósekum fólkum. Broytingin, sum er 
farin fram seinastu 20 árini er, at 
nú eru sjálvmorðsatsóknir vorðnar 
alt meiri vanligar og tað tykist, sum 
nútíðar yvirgangsmenn síggja tað 
sum sítt endaliga mál – at lata lív 
í atsóknini. Osama Bin Laden og 
hansara lærusveinar hava jú ofta 
sagt, at teir elska deyðan, eins og 
vit elska lívið. 

Fram til miðskeiðis í nítiárunum 
vóru flestu yvirgangsmenninir 
úr miðeystri. Teir høvdu verið í 
Afganistan, har teir høvdu barst 
móti sovjettisku hersetingini. Eftir 
at Sovjetsamveldið bleiv rikið út úr 
Afganistan í 1992, vendu teir heim 
aftur. Hesir menninir, upplærdir av 
monnum sum Osama bin Laden og 
Khalid Sheik Mohammed, framdu 
álopini á World Trade Center í 1993, 
á amerikansku sendistovurnar í 
Kenja og Tansania í 1998 og álopið 
á amerikanska herskipið Cole í 
persiska flógvanum í 2000 og á 
World Trade Center í 2001.

Venda við í fongslinum
Nýggja ættarliðið av yvirgangs­
monnum er í stóran mun brots­
menn av ymsum slag. Talan er ikki 
longur um menn, sum eru vaksnir 
upp í miðeystri, men ofta um 
eftirkomarar av tilflytaru til Evropa. 
Flestu teirra hava livað eitt sekulert 
lív í longri tíð, hava drukkið alkohol, 
gingið á barrum, gjørt brotsverk 
av ymsum slag, áðrenn teir, ofta í 
fongslinum, venda við og leita sær 
aftur til Islam. Teir eru fyrrverandi 
ránsmenn og rúsevnisseljarar. Í 
yngri døgum vóru teir partur av 
ungdómsmentanini í landinum, 
teir eru komnir til, lurtaðu eftir 
sama tónleiki sum onnur, gingu 
ílatin sum øll onnur. Heldur enn at 
hava samband við lokalu moskuna 
hava teir samband við lokalu 
brotsmannaliðini. Og allir eru tær 
sonevndir kenningar hjá løgregluni.

Tað er ofta í fongslinum, at teir 
gerast radikaliseraðir. Ein kanning 
av yvirgangsmonnum í Evropa 
vísir, at eingir teirra vóru aktivir 
í lokalu moskunum áðrenn teir 
endaðu í fongsli. Eingir tóku lut 
í muslimskum vælgerandi enda­
málum, eingir vístu samhuga 
við palestinska fólkinum, teir 
vístu ongan áhuga í muslimskum 
átøkum. Ikki fyrr enn teir endaðu 
í fongslinum. 

Talan er altso um ungar menn, 
ofta annað ættarlið av tilflytarum, 
ofta smákriminellir, uttan nakra 
átrúnaðarliga uppaling, men verða 
brádliga umvendir. Síðani gongur 
stutt tíð áðrenn teir fremja álop 
síni.

Trúgvin gevur 
teimum eitt mál
Hetta er søgan hjá Kouachi-
brøðrunum, sum framdu álopið á 
Charlie Hebdo í París í januar 2015, 
hjá Abdeslam-brøðrunum, sum 
framdu álopið á Bataclan í París í 
novembur 2015. Og hetta er søgan 
hjá Salman Abedi, sum herfyri 
sprongdi seg sjálvan í luftina beint 
eftir eina konsert í Manchester.

Hesir yvirgangsmenninir ger­
ast ikki harðskapsmenn av átrún­
aðinum, men vóru longu harð­
skapsmenn áðrenn teir vendu við. 
Fyri fleiri teirra hevur átrúnaðurin 
lítlan týdning, men at hon gevur 
teirra harðrenda lívið eitt mál og 
eina meining. Skjøl hjá IS, sum 
vesturlendskar fregnartænastur 
hava fingið hendur á, vísa, at 70% 
av yvirgangsmonnunum hava 
einans eina heilt einfalda fatan av 
Islam. Eingin ivi er tó um, at teir eru 
erligir trúgvandi. Teir trúgva, at teir 
fara til Himmals, um teir doyggja 
í eini sjálvmorðsatsókn. Teir eru 
ikki tætt knýttir at IS ella limir í 
IS, sum onnur eru limir í einum 
felagsskapi ella eini samkomu. 
Men teir eru skjótir at svørja IS 
trúskap og IS eru skjótir at taka 
ábyrgd av yvirgangsálopunum, tá 
tey tæna teirra endamáli.

Fremsta endamálið við yvir­
gangi er og hevur altíð verið at 
skapa ótta. The terror is not in the 
bang, but in the anticipation of 
the bang, segði Alfred Hitchcock. 
Ræðuleikin er ikki í brestinum 
sjálvum, men í óttanum fyri brest­
inum. Yvirgangsálopini hava ikki 
stórvegis aðra ávirkan á vestur­

heimin enn at skapa ótta, ótta fyri 
Islam. Álopini gera ikki vestur­
heimin veikari, hvørki hernaðarliga 
ella fíggjarliga. Men tey fáa okkum 
at óttast IS og islam.

Tað er als ikki einfalt at skil­
greina, hvat yvirgangur er. 
Ymiskir bólkar hava ofta 
stóran egináhuga í, at skil­
greina yvirgang á ein hátt, ið 
tæn ir sínum egna endamáli 
best. Hetta merkir, at tað 
eru ymiskar meiningar um, 
hvat skal roknast sum yvir­
gang ur og hvat ikki. Ein 
yvir gangs maður í mínum 
huga heimi kann vera ein 
fræls is stríðsmaður í tínum 
huga heimi, til dømis. Van lig­
asta skilgreiningin er tó nak­
að soleiðis:

Yvirgangur er skipað nýtsla 
av harðskapi ella oyðing 
– ella hóttanum av hesum 
– av ikki-statligum pørtum 
móti ikki-stríðandi við tí 
endamáli at skapa ótta, fáa 
uppmerksemi um eitt mál 
og at ávirka atferðina hjá 
øðrum enn teimum, sum 
eru beinleiðis ávirkaði av 
yvirganginum.

Yvirgangur er eitt slag av 
harð skapi, eins og gerilja­
kríggj, vápnaður uppreistur 
og sabo tasja, fyri at nevna 
nøk ur. Eitt, sum vanliga eyð­
kennir yvir gangs atsóknir er 
tó, at tær hava eitt greitt pol­
it iskt mál. Ein treyt fyri, at 
eitt álop skal nevnast fyri eitt 
yvir gangs álop er, at tað er 
framt av einum felagsskapi 
og ikki eini tjóð. Við øðrum 
orð um, so eru tað ikki­stat­

ligir leikarar, sum fremja 
yv ir gangsálop, tó at mangir 
yv ir gangs fe lagsskapir hava 
fing ið stuð ul frá stjórn um 
í ym iskum londum, so sum 
Hizbollah úr Iran.

Endamálið við yvirgangi 
er eittans – at skapa ótta. 
Mál ið í sjálvum sær er ikki 
at spreingja eitt flogfar, at 
drepa nakrar teknarar ella 
steðga eini konsert og skjóta 
frá hond. Yvirgangsálopini 
spæla ein leiklut í eini størri 
heild, tað er eitt tól fyri at 
røkka einum hægri enda­
máli.

Alfred Hitchcock, meist­
ar in innan ræðufilmar, verð­
ur endurgivin fyri at hava 
sagt, at ræðslan er ikki í sjálv­
um brestinum, men í var hug­
an av brestinum (The terr or 
is not in the bang, it is in the 
antici pa tion of the bang). 
Tað er júst hesum, yvir gangs­
kropp ar gera sær dælt av. 
Við at fremja yvirgangsálop 
loypa teir ótta á fólk, óttan 
fyri, at hetta kann henda aft­
ur, nær sum helst, hvar sum 
helst. 

Nógvir bólkar royna eis­
ini at nýta yvirgang sum 
eitt amboð fyri at fáa upp­
merk semi. Eitt stórt yvir­
gangs álop verður heilt víst 
end ur givið í øllum heimsins 
miðl um, og tú fært øll 
heims ins eygu vend móti 
tær. Hetta gevur tær góðan 
møgu leika at breiða tín boð­
skap ella leggja trýst á ávísar 
mynd ugleikar. 

Tær fýra bylgjurnar
Granskarar tosa nú á døg­
um um fýra bylgjur av yv­
ir gangi. Frá 1880 til 1920 er 
anarkistiska bylgjan, sum 
byrj aði í Russlandi. Fremstu 
yv ir  gangsatsóknirnar hesa 
tíð  ina vóru avrættingar av 
stjórn  ar leiðarum.

Frá 1920 byrjar yv ir gang­
ur móti hjá landa veld un um 
at gerast alsamt van lig ari, 
serliga eftir at sátt málin í 
Versailles varð und ir skriv­
að ur í 1919. Enda mál ið var 
tjóð  skap ar ligt frælsi, málið 
fyri at sókn un  um vóru ofta 
løg  regla og her menn og yvir­
gangs at sókn ir spældu ein 
týð andi leiklut í stovnanini 
av tjóð um sum Írlandi, Ísrael, 
Kypros og Algeria.

Frá 1955 byrjar bylgjan við 
vinstra vendum yvirgangi. 
Viet namkríggið veitti nú 
íblást ur in og vóru tað nú 
í stór an mun vinstrahallir 

felags skapir, ið fingust við 
yvir gang. Hesir felagsskapir 
rændu 700 flogfør upp á 30 
ár og vóru eisini kendir fyri 
at taka gíslar. Eisini gjørdist 
tað nú alsamt vanligari at 
gera seg inn á USA og amer­
ik anskar borgarar. Hendan 
bylgj an byrjaði av álvara at 
fána burtur eftir at kalda 
krígg ið endaði. Tað skal tó 
sig ast, at seinastu árini er tal­
ið á vinstrahallum yvirgangi 
far ið at veksa aftur.

Frá 1979 og fallinum 
hjá Shahinum í Iran byrj­
ar fjórða bylgjan, sum er 
átrúnaðarliga bylgj an. Í 1968 
var eingin yv ir gangs fe lags­
skap ur mettur at hava eitt 
átrún að arligt grundarlag, 
men í 1995 var umleið helvtin 
átrún að arligir b ólkar, og tað 
er ikki til at dylja yvir, at 
ein stórur partur av hesum 
vóru isl amskir. Talið av 
átrún að arliga grundaðum 

yvir gangs álop um er serliga 
voksið síðani 2001. Álopið, 
sum jap anska sektin Aum 
Shinri kyo framdi móti und­
ir grundsbananum í Tokyo í 
mars 1995 verður ofta mett 
sum fyrsta álopið í hesi 
nýggju bylgjuni av átrún að­
arliga grundaðum yvirgangi. 

Nýggju átrúnaðarligu 
yv irgangskropparnir vóru 
mett ir at vera vandamiklari, 
at sóknirnar deyðiligari, og 
ikki minst, sannlíkindini at 
teir nýttu sjálvmorðsálop 
ella hóptýningarvápn væl 
størri. Gransking vísir tó, 
at hesar metingar eru ikki 
heilt sannar. Átrúnaðarlig 
yv ir gangsálop eru ikki meiri 
deyði lig í sjálvum sær, men 
hægra talið á álopum ger 
at fleiri doyggja tilsamans. 
Hóast átrún að arligir yvir­
gangs fe lags skap ir ofta 
nýta sjálv morðs­at sókn ir, 
so er tað als ikki teirra van­

ligi taktikkur. Hóp  týn  ing­
ar vápn eru ikki nýtt enn, 
í øllum før um ikki síð  ani 
Aum Shin rikyo nýtti nerva­
gass í und irgrundini í Tokyo. 
Harafturímóti gerst tað al­
samt vanligari, at ein sa mall­
ir per són ar loypa á fólk við 
knív um ella skot vápn um í 
manna múgv um. Hugsanin 
er, at jú minni arbeið ið krevst 
til fyri reik ing ar nar, sum til 
døm is at nýta knív ella skot­
vápn held ur enn bumb ur, jú 
minni eru sann lík indini, at 
trygd ar løg regl an fær frænir 
av tí, tú gert.

Tað er tíverri líkt til, at yv­
ir gangur fylgir sama mynstr­
ið, sum annað lóg loysi. So 
hvørt, sum mynd ug leikarnir 
læra seg at hand fara ein 
trup ul leika, broyt ast for­
treyt irnar, og yvir gangs­
kropp arnir finna nýggjar 
mát ar og hættir at breiða sín 
ræðu leika.

yvirgangur

Átrúnaðarligur yvirgangur 
setur dagsskrÁnna

Áður var talan í stóran 
mun um yvirgang sprotnan 
av hugsjónarligum ella 
tjóðskaparligum ávum, men 
seinastu 20 árini er hann í alsamt 
størri mun vorðin átrúnaðarligur.

YVIRGANGUR

Meðan hann áður var ein radikalur muslimur úr 
miðeystri, sum valdi harðskap sum sítt vápn, er 
hann nú eitt ungt bartrog, uppvaksin í Evropa, 
sum er vorðin radikaliseraður í fongslinum

Myndir eftir 
yvirgangsálopið
í Manchester


